
CONVENIO DE COLABORACION ENTRE A AXENCIA GALEGA DE
INNOVACION, A UNIVERSIDADE DE SANTIAGO DE COMPOSTELA E A
UNIVERSIDADE DE VIGO PARA FOMENTAR A ACTIVIDADE
INVESTIGADORA DO PERSOAL INVESTIGADOR BENEFICIARIO DUNHA
AXUDA DO ERC NO MARCO DO H2020

MEMORIA XUSTIFICATIVA

A directora da Axencia Galega de Innovacioén da Conselleria de Economia, Emprego e

Industria, DECLARA:

Que a Axencia Galega de Innovacion ten previsto formalizar coa a Universidade de
Santiago de Compostela e a Universidade de Vigo o instrumento convencional arriba
referido por un periodo de vixencia que abrangue dende a sinatura do convenio ata o 31

de decembro de 2021.

Que o instrumento convencional ten por obxecto:

Establecer, dentro do Programa Oportunius, o marco de colaboracion entre a Axencia
Galega de Innovacion, a Universidade de Santiago de Compostela e a Universidade de
Vigo que permita impulsar a participacion dos investigadores do Sistema Universitario
de Galicia (SUG) nas convocatorias do Consello Europeo de Investigacion (ERC)
mediante o recofiecemento dos investigadores que resultaron beneficiarios das axudas.
Con este fin, cada investigador que tefia finalizado o periodo de vixencia da axuda do
ERC, percibira durante o ano 2021, unha axuda orientada a financiar gastos estruturais e
de financiamento do grupo de investigacion correspondente. O importe da axuda € o que

se indica na seguinte tdboa en funcién da modalidade de axuda obtida do ERC:

ANO STARTING GRANT CONSOLIDATOR GRANT ADVANCED GRANT
2021 5.000 € 6.500 € 8.000 €

[N

Que existe converxencia de intereses entre as entidades asinantes en orden

consecucion do obxecto referido.

Que o instrumento convencional que se pretende asinar se fundamenta no seguinte:

I- A Axencia Galega de Innovacién (GAIN) ten como finalidade fomentar e
vertebrar as politicas de innovacidon nas administracions publicas galegas, e o
apoio e impulso do crecemento ¢ da competitividade das empresas galegas, a
través da implementacion de estratexias e programas de innovacion eficientes.
Os seus estatutos atribtienlle, entre outras, as seguintes funcidns: a ordenacion,
planificacion, coordinacion, execucion e seguimento das competencias en
materia de fomento da investigacion que ten atribuidas a Comunidade Autonoma
de Galicia en virtude do establecido no artigo 27.19° do Estatuto de autonomia
de Galicia e a promocion, xestion e execucion do Plan Galego de Investigacion,
Desenvolvemento e Innovacion Tecnoloxica, asumindo a sua coordinacion,

seguimento e avaliacion.

2- A Lei 5/2013, do 30 de maio, de fomento da investigacion cientifica e a
innovacién de Galicia, ten por obxecto establecer o marco para o fomento da
investigacion e do desenvolvemento tecnoloxico, da transferencia e valorizacion
de resultados e da innovacion en Galicia en todas as stas vertentes, asi como da
sua xestion eficiente.Esta Lei, no seu capitulo III, establece o Plan Galego de
Investigacion e Innovacion como instrumento fundamental de planificacion e
coordinaciéon das politicas en materia de investigacion, transferencia,

valorizacion e innovacion en Galicia.

3- Os programas de financiamento xestionados polo ERC apoian ao mellor persoal
investigador de calquera nacionalidade que desexen realizar investigacion na

fronteira do cofiecemento en calquera entidade ou organismo de investigacion

Verificacién: https://sede.xunta.gal/cve

+d[m] CVE: f8SESIHQNS1


https://sede.xunta.gal/cve?idcve=f8ESlHQnS1

o £24 XUNTA DE GALICIA
«an L3
s XUNTA :i: VICEPRESIDENCIA SEGUNDA E }ai n jBI ICI3
‘.r‘ DE GH LlClH CONSELLERIA DE ECONOMIA, .

EMPRESA E INNOVACION

dos 27 Estados Membros da Unién Europea ou os seus paises asociados. A tal

fin o ERC conta, entre outras, cos seguintes tipos de axudas:

ERC Starting Grants (StG): apoio ao persoal investigador, con entre dous
e sete anos de experiencia tras rematar o seu doutoramento, na creacion

do seu propio equipo de investigacién independente.

ERC Consolidator Grants (CoG): apoio ao persoal investigador, con
entre sete ¢ doce anos de experiencia tras rematar o seu doutoramento,

que estan a consolidar o seu propio equipo de investigacion independente

ERC Advanced Grants (AdG): apoio ao persoal investigador excelente
con polo menos dez anos de experiencia e que lideren proxectos
excelentes e altamente innovadores nos seus respectivos campos de

investigacion.

Na actualidade, en Galicia son as universidades os principais organismos de

investigacion con investigadores que obtiveron algunha das axudas do ERC.

4- A Xunta de Galicia, a través da Axencia Galega de Innovacion e a Secretaria
Xeral de Universidades, estd a desenvolver o Programa Oportunius; este
programa ¢ unha oportunidade para reter, recuperar e captar talento investigador
de excelencia. O obxectivo do programa ¢ pofier a disposicion dos
investigadores un marco laboral e recursos para o correcto desenvolvemento da

stia carreira investigadora.
O programa Oportunius contempla tres lifias fundamentais de actuacion:

a) Atraccion da excelencia: captacion, retencion e recuperacion do persoal

investigador excelente (posuidores dunha bolsa ERC) mediante:

a.l) A contratacion por parte de GAIN do persoal investigador

beneficiario dunha bolsa do ERC.

a.2) A dotacion de recursos complementarios aos beneficiarios de bolsas
dos programas do ERC para que poidan crear ou consolidar o seu equipo

ou programa de investigacion en Galicia.

b) Apoio d excelencia: impulsando a actividade e o desenvolvemento
daquel persoal investigador cunha traxectoria consolidada que supere a
fase primeira no proceso de avaliacion das bolsas do programa ERC e
que non recibiran financiamento. Dotarase ao investigador con recursos
econdmicos e asesoramento co fin de impulsar a stGa actividade
investigadora e potenciar a consecucion de resultados de impacto de cara

a participacion en convocatorias futuras do ERC.

c) Fomento da excelencia: estimulando a participacion nos programas do
ERC de investigadores que amosen un alto potencial e unha carreira
investigadora prometedora, co conseguinte efecto tractor de fondos
europeos que poderia supofier para Galicia. Ofrecerase ao investigador
formacion e asesoramento para a preparacion e preparacion de propostas
ao ERC co obxecto de incrementar as posibilidades de obtencion dunha

bolsa desta natureza.

5- En execucion da actuacion c¢) do Programa Oportunius, GAIN ven realizando

diversas actividades:

Talleres formativos de apoio para elaboracion de solicitudes e

orientacion respecto das caracteristicas do programa do ERC.

Reunions cos beneficiarios de axudas en convocatorias anteriores para

intercambio de informacion e desefio de estratexias.

Elaboracién de informes sobre a viabilidade e idoneidade de propostas

de proxectos.

Co fin de impulsar e promover a participacion nas convocatorias do ERC do

persoal investigador das universidades do SUG, ¢ intencién de GAIN poier en

marcha unha nova actuacion orientada ao recofiecemento daqueles

investigadores que resultan beneficiarios de ditas axudas.

Para o desenvolvemento das actividades obxecto do presente convenio, a
Axencia Galega de Innovacion, destinara no ano 2021 un total de 32.125,00 €
con cargo a aplicacion orzamentaria 06.A2.561A.444.0 (Codigo proxecto
2016.14), que se distribuira entre a Universidade de Santiago de Compostela e a
Universidade de Vigo de acordo coa seguinte tdboa en funcion do niimero de

investigadores implicados en cada unha delas e a modalidade de axuda obtida no

ERC:

N° BENEFICIARIOS ANO 2021
UNIVERSIDADE DE SANTIAGO DE COMPOSTELA 4 26.000 €
UNIVERSIDADE DE VIGO 1 6.125€
TOTAL S 32.125€

Os obxectivos que se perseguen con este convenio resultan de interese xeral, xa
que estase a fomentar e impulsar a participacién en convocatorias no dmbito dos
programas do Espazo Europeo de Investigacion e de prestixiosas institucions
europeas, co fin de situar a investigacion galega na vangarda da ciencia e a
tecnoloxia como eixo fundamental do desenvolvemento econdomico e social de
Galicia e incrementar a captacion de recursos externos para o sistema galego de

+D+i.

Asi mesmo, dada a especificidade do obxecto do convenio, non procede a
realizacion dunha convocatoria publica para o desenvolvemento das actuacions
do mesmo, xa que son as universidades do Sistema Universitario de Galicia as
principais entidades de investigacion da comunidade autonoma que contan con

investigadores con subvencions vixentes do ERC.

Que os intereses converxentes das partes asinantes exclien o animo de lucro, e non
poden satisfacerse axeitadamente mediante a celebracion dun contrato dos contempla-
dos na Lei 9/2017, de 8 de novembro, de Contratos do Sector Publico, ou doutro instru-

mento alleo 4 natureza estritamente convencional.

En atencion ao exposto, € a fin de dar cumprimento ao preceptuado no artigo 15.2. da
Lei 1/2016, de 18 de xaneiro, de transparencia e bo goberno, estimase xustificado o
recurso a4 sinatura do instrumento convencional que se pretende, con exclusion doutras

figuras.

E para que conste, asinase esta memoria, en Santiago de Compostela.

Cargo: Directora da Axencia Galega de Innovacién

Asinado por: ARGEREY VILAR, PATRICIA
Data e hora: 23/02/2021 12:14:01

